He ngohe aromatawai ā-roto Pāngarau 2.8B v1 mō te Paerewa Paetae 91263
TĀ TE KAIAKO WHĀRANGI
Ngohe Aromatawai: Tātaihia te reo
Paerewa Paetae Pāngarau 91263: Te waihanga i te uiui pāngarau
Aronga: Pāngarau 2.8B v1
Whiwhinga: 3

Te Horopaki
Ko tā tēnei ngohe, he waihanga i te pepa uiui e mōhiotia ai te pakari o te reo Māori o te whānau rānei, o te marae rānei, o te hapū rānei. Ka āta whakaaro i ngā pātai e puta ai ngā raraunga tatau e hāngai ana. Hei reira, whakariterite ai koe i ngā ritenga tatau o ngā pātai. Me parahau ngā mahi katoa.
Ka aromatawaingia te pepa uiui ki te hāngaitanga ki te whāinga, ki te parahau i ngā whiriwhiringa, ki te hanga o te pepa uiui ake. Me tika hoki te reo – ahakoa Māori, ahakoa Ingarihi – e mārama rawa ai te hunga uiui.

Hei Mahi

1. Māu te hunga e whiriwhiri, ā, ka whakatauhia e kōrua ko te kaiako. 

2. Tērā pea ka whakamōhiotia atu tō mahi ki ngā tāngata whai mana o taua hunga.

3. Ka whiriwhiri i ngā pātai e puta ai ngā raraunga tatau hei whakatutuki i te whāinga, arā, kia mōhio ki te pakari o te reo i tēnei wā, me ngā hiahia o te hunga uiui ki te reo.

4. Me whakatau i te momo inenga mō ia pātai, arā, pēhea tō matatau reo mai i te 1 ki te 5 (ko 1, kāore i te matatau, ko 5 he tino matatau)

5. Me whakarite te tokomaha o te hunga uiui e whaihua ai te raraunga.

6. Ka āta waihanga i te hanga o te pepa uiui:
· e mārama ai te hunga uiui
· e rata ai te hunga uiui.

7. Me tuhituhi ngā kōrero parahau mō ngā mahi katoa.

8. Ka oti, ka whakarite i te hunga e tika ana:
· hei whakawā i te pūnaha
· hei whakamahi i te pūnaha.

Kei wareware, me whakariterite e koutou ko te kaiako te roanga o te wā e tutuki ai ngā mahi katoa. 
He ngohe aromatawai ā-roto Pāngarau 2.8B v1 mō te Paerewa Paetae 91263
TĀ TE ĀKONGA WHĀRANGI
 
Taunakitanga: Pāngarau 91263 Tātaihia te reo
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Te whakarite tūhuratanga
Kua whakamahi i ngā wāhanga o te tukanga waihanga uiui.

	Te whakarite tūhuratanga
Kua parahau i ngā wāhanga katoa o ngā tikanga waihanga uiui pāngarau.
	Te whakarite tūhuratanga
Kua whakaatu aroā tauanga hōhonu ki ngā tikanga waihanga uiui pāngarau.


	Te tūhonotanga 
Kua tūhono te tukanga waihanga uiui ki te horopaki.
	Te tūhonotanga 
Kua tūhono i ngā wāhanga katoa o te tukanga waihanga uiui pāngarau ki te horopaki.

	Te tūhonotanga 
Kua kōtuitui i ngā wāhanga katoa o te tukanga waihanga uiui pāngarau ki te horopaki.



	Te whakapae putanga 
Kua whakarite i ngā pātai e puta ai ngā raranga tatau.
	Te whakapae putanga 
Kua arohaehae i te tukanga waihanga uiui pāngarau me ngā whakamārama e hāngai ana.

	Te whakapae putanga 
Kua arohaehae i te tukanga waihanga uiui pāngarau me ngā whakamārama e hāngai ana ki tōna whanaketanga.


	Te parahau 
Kua taunaki i ngā whiriwhiringa.
	Te parahau 
Kua whakamārama i ngā taunaki i ngā wāhanga katoa o te tukanga waihanga uiui pāngarau.
	Te parahau 
Kua whakaatu aroā tauanga hōhonu hei whakamārama i ngā taunaki i ngā wāhanga katoa o te tukanga waihanga uiui pāngarau.




